
TIJORAT BANKLARIDA REBRENDING VOSITASIDA MARKETING
INNOVATSIYALARINI RIVOJLANTIRISH STRATEGIYALARI

Mirzajonova Maftunaxon Jaxongir qizi

Annotatsiya
Magolada tijorat banklarida rebrending jarayonining marketing innovatsiyalarini

tatbiq etishdagi o‘rni tahlil gilingan. Rebrendingning bank xizmatlari sifatini oshirish,
mijoz ishonchini kuchaytirish, ichki boshqaruv tizimini rivojlantirish hamda
raqobatbardoshlikni mustahkamlashdagi ahamiyati ko‘rsatilgan. Tahlillar asosida
rebrendingning samarali amalga oshirilishi bankning umumiy rivojlanishiga ijobiy
ta’sir ko‘rsatishi haqida xulosalar berilgan. Takliflar orqali bank faoliyatini yanada
yaxshilash yo‘llari tavsiya etilgan.

Kalit so‘zlar: rebrending, tijorat banklari, marketing innovatsiyasi, xizmat sifati,
raqobatbardoshlik.

AHHOTAIUS
B crarbe paccMoTpeHa posib mpolecca peOpeHANHTa B KOMMEPUECKUX OaHKaxX B

peanu3any MapKeTUHTOBBIX HMHHOBalui. IlokasaHo 3HaueHue peOpeHIuHTra IS
MTOBBIIICHHS Ka4eCTBa OAHKOBCKUX YCIYT, YKPETUICHHUS TOBEPHs KIIMEHTOB, Pa3BUTHS
BHYTPEHHEH CHCTEMBI YMpaBICHUS W TOBBIMICHUS KOHKYpPEHTOCIOCOOHOCTH. Ha
OCHOBE aHajiM3a CJIeJIaHbl BBIBOJBI O IOJIOKUTEILHOM BIHMSHUUA 3((PEKTUBHOTO
pebpenauHra Ha pa3Buthe OaHka. [IpemnokeHbl MyTH YIyUIICHUS IESITSIHBHOCTH
OaHKOB.

KuawueBble cioBa: peOpSHIMHI, KOMMEpUYECKHE OaHKH, MapKETHHTOBAs
MHHOBAIHS, KA9Y€CTBO YCIYT, KOHKYPEHTOCIIOCOOHOCTb.

Abstract
The article analyzes the role of rebranding in commercial banks in implementing

marketing innovations. The importance of rebranding for improving service quality,
strengthening customer trust, developing internal management systems, and enhancing
competitiveness is highlighted. The analysis concludes that effective rebranding
positively affects the overall development of banks. Recommendations for improving
banking activities are provided.

Keywords: rebranding, commercial banks, marketing innovation, service quality,
competitiveness.

KIRISH

Bank sektori kundan-kunga o‘zgarib borayotgan bozor talablariga moslashishda
yangi strategiyalarni talab qiladi. Mijozlar ehtiyojlarining o‘sishi, raqamli
texnologiyalarning rivojlanishi va xizmat ko‘rsatish sifatiga bo‘lgan talabning ortishi
banklar oldida marketing yondashuvlarini takomillashtirish vazifasini qo‘yadi. Shu
nuqtai nazardan, tijorat banklarida rebrending jarayonini amalga oshirish bank
faoliyatining samaradorligini oshirish, raqobatbardoshlikni mustahkamlash va
mijozlar ishonchini orttirishning muhim omillaridan biri sifatida garaladi.

Rebrending jarayoni marketing innovatsiyalarini joriy qilish, xizmat ko‘rsatish
sifatini yaxshilash, brend qiymatini oshirish hamda ichki boshqaruv tizimini
takomillashtirish imkonini beradi. Bu jarayon orqali banklar xizmatlarni rivojlantirib,
mijozlar ehtiyojlariga mos yechimlar yaratish, bozor sharoitlarida o‘z mavqgeini
kuchaytirish hamda brendga bo‘lgan ishonchni oshirishga erishadi. Shu sababli,
rebrendingning ilmiy asoslangan tahlili va amaliyotga tatbiq etish yo‘llarini o‘rganish
bank sektorida dolzarb vazifa hisoblanadi.

Mazkur tadqiqotning ahamiyati shundaki, rebrending jarayonining bankning ichki
va tashqi faoliyatiga ta’siri chuqur o‘rganilib, marketing innovatsiyalarini samarali
joriy etish orqali xizmat sifatini oshirish, mijozlar bilan alogalarni mustahkamlash
hamda bankning umumiy rivojlanishini ta’minlashning ilmiy asoslari ishlab chiqiladi.
Shu jihatdan, rebrending banklarning barqaror o‘sishi va raqobatbardoshligini
ta’minlashga xizmat qiluvchi asosiy strategik vositalardan biri sifatida qaraladi.

ADABIYOTLAR SHARHI

Tijorat banklarida rebrending jarayonining marketing innovatsiyalarini tatbiq
etishdagi o‘rni bo‘yicha ko‘plab ilmiy izlanishlar olib borilgan. Ushbu bo‘limda
o‘rganilgan manbalar tahlil qilinib, ularning asosiy natijalari mazmunan
umumlashtiriladi. Shu orqali rebrendingning bank xizmatlarini rivojlantirish, mijozlar
xatti-harakatiga ta’siri, xizmat sifatini oshirish va bozor talablariga moslashishda
ganday o‘rin tutishi aniqlashtiriladi.

Birinchidan, rebrendingning brend qiymatini oshirishdagi o‘rni ilmiy jihatdan
asoslab berilgan. Masalan, Hashem (2023) tadqiqotida rebrendingning kompaniya
gadriyatlarini  yangilash, iste’molchilar ongida brendga bo‘lgan ishonchni
mustahkamlash orqali uning qiymatini oshirishga xizmat qilishi ko‘rsatilgan [1]. Shu
bilan birga, Bamfo va hamkorlari (2018) ishida rebrendingning mijoz sadoqatiga ta’siri
o‘rganilgan bo‘lib, yangi brend elementlari mijozlarning bank xizmatlariga bo‘lgan
qiziqishini kuchaytirishi hamda ularning qarorlarini ijobiy tomonga o‘zgartirishi
aniqlangan [2]. Bu ikki tadqiqot natijalari, rebrendingning bank marketing
strategiyasidagi rolini chuqur anglash uchun muhim nazariy asos bo‘lib xizmat qiladi.

Ikkinchidan, rebrendingning ichki boshqaruv tizimini takomillashtirish va xizmat
sifatini oshirishga qo‘shgan hissasi Hamidi va boshqalar (2025) tadqiqotida yoritilgan
[3]. Ularning ishlab chigqan modeli, rebrending jarayonining fagat tashqi ko‘rinishni
emas, balki ichki boshqaruv tizimi va xodimlar salohiyatini rivojlantirish orqali
raqobatbardoshlikni mustahkamlashga qaratilganligini ko‘rsatadi. Bu jihat Dang

(2024) tomonidan olib borilgan tadqiqot bilan hamohang bo‘lib, u yerda samarali
______________________________________________________________________________________________________________________________|

rebrending jarayoni mijozlarning xarid qarorlariga sezilarli ta’sir ko‘rsatishi, bank
xizmatlarini tanlash jarayonida ularning e’tiborini tortishini ko‘rsatadi [4].

Uchinchidan, Awan (2025) xalqaro marketing strategiyasida rebrendingning
rolini o‘rganib, kompaniya ichki resurslarini boshqarish, tashqi kommunikatsiya
strategiyasini yangilash va marketing innovatsiyalarini amalga oshirish orqali raqobat
ustunligini ta’minlash imkoniyatlarini tahlil qgilgan [5]. Bu yondashuv Mudanganyi
(2017) tadqiqoti bilan uyg‘unlashib, unda brendning iste’molchilar ongida mukammal
o‘rin egallashi xizmat sifatiga bo‘lgan talabni kuchaytirishi va mijozlar qoniqishini
oshirishga olib kelishi ta’kidlangan [6].

Shuningdek, Kiss (2019) ishida rebrending jarayonining bank boshqgaruv tizimiga,
marketing strategiyasiga va xodimlar faoliyatiga qanday ta’sir qilishi chuqur
o‘rganilgan [7]. Bu tadqiqotda rebrendingning ichki jarayonlar bilan bog‘liq jihatlari,
uni amalga oshirish bosqichlari va natijalari mukammal tahlil qilingan. Tenai va
Kwasira (2020) esa rebrendingning onlayn xizmatlar sifati va mijoz mamnuniyatiga
ta’sirin1 ko‘rsatib, ragamli marketing vositalarining rebrending jarayonidagi rolini
yoritib bergan [8].

Umuman olganda, adabiyotlar sharhi rebrendingning bank faoliyatining barcha
asosiy jihatlariga ta’sir gilayotganini ko‘rsatadi. Bu jarayon orqali banklar bozor
talablariga moslashish, xizmat sifatini yaxshilash, ichki boshqaruv tizimini
kuchaytirish va mijozlar bilan samarali alogalarni rivojlantirish imkoniyatiga ega
bo‘ladilar. Shu sababli, mavjud ilmiy manbalar tahlili asosida rebrendingning bank
sohasida marketing innovatsiyalarini amalga oshirishning asosiy vositalaridan biri
ekanligi ilmiy jihatdan asoslanadi.

METODOLOGIYA

Ushbu tadqiqotda tijorat banklarida rebrending jarayonining marketing
innovatsiyalariga ta’sirini chuqur tahlil qgilish uchun sifatli kontent-tahlil yondashuvi
qo‘llanildi. Ilmiy manbalar, so‘nggi yillarda chop etilgan maqolalar va amaliy
tadqiqotlar sistematik ravishda o‘rganilib, rebrendingning mijozlar xatti-harakatiga,
xizmat sifati, ichki boshqaruv tizimi va bankning raqobatbardoshligiga ta’siri
aniqlandi. Shu jarayonda, nazariy manbalar va empirik tadqiqot natijalari o‘zaro
solishtirilib, rebrendingning bank marketing strategiyasidagi o‘rni hamda innovatsion
yondashuvlar bilan qanday uyg‘unlashgani tushuntirildi.

Tahlil jarayonida rebrendingning asosiy yo‘nalishlari, ularning marketing
innovatsiyalariga qo‘shgan hissasi va bank faoliyatiga ta’siri tematik jihatdan
guruhlanib, umumiy xulosalar chiqarildi. Bunda mijoz sadogati, xizmat sifati, ichki
tizim samaradorligi va ragamli marketing strategiyalarining rebrending jarayoni bilan
o‘zaro bog‘ligligi alohida e’tiborda bo‘ldi.

TAHLIL VA NATIJALAR

Tadqiqot davomida o‘rganilgan manbalar asosida tijorat banklarida rebrending
jarayonining marketing innovatsiyalarini amalga oshirishdagi o‘rni keng qamrovli va
har tomonlama tahlil qilindi. Ushbu bo‘limda olingan natijalar asosida rebrendingning
bank faoliyatidagi ichki va tashqi jihatlarni ganday o‘zgartirishi, mijozlar ongidagi
_________________________________________________________________________________________________________________|

brend obrazini shakllantirish, marketing strategiyalarini rivojlantirish, xizmat
ko‘rsatish sifatini oshirish, raqobatbardoshlikni mustahkamlash kabi yo‘nalishlarda
qanday ta’sir ko‘rsatishi batafsil yoritiladi. Shu o‘rinda, rebrendingning faqat tashqi
ko‘rinishni emas, balki bankning ichki boshgaruv tizimi va strategik qaror qabul qilish
jarayonlarini ham tubdan o‘zgartirish imkoniyatiga ega ekani ta’kidlanadi.

Hashem (2023) tadqiqotida rebrending jarayonining kompaniya brend qiymatini
oshirishdagi roli chuqur tahlil qilingan bo‘lib, bu jarayon kompaniya ichki
gadriyatlarini qayta baholab, iste’molchilar ongida brendga bo‘lgan ishonchni
mustahkamlashga yordam berishini ko‘rsatadi [1]. Bu holat bank sektorida ham o‘z
tasdig‘ini topadi, chunki bank xizmatlari bozorida mijozlar qarorlari ko‘p hollarda
brendning qadriyatlari va obro‘si bilan bog‘liq bo‘ladi. Moliyaviy xizmatlar
xususiyatidan kelib chigqan holda, mijozlarning garorlari ko‘pincha hissiy asosda
shakllanadi, shu bois rebrending jarayoni brendning tashqi obrazini yangilashdan
tashqari ichki mazmunini ham kuchaytirishi zarur.

Bamfo va hamkorlari (2018) tomonidan o‘tkazilgan tadqiqotda rebrendingning
mijozlar sadoqgatiga ta’siri empirik jihatdan o‘rganilgan. Ularning natijalari samarali
rebrending jarayoni orqali bank xizmatlarini tanlovchi mijozlarda yangilangan brend
obraziga nisbatan ishonch ortishini, shu orqali ularning bank xizmatlarini muntazam
tanlashga intilishlari kuchayishini ko‘rsatadi [2]. Bu jihat bank marketing
innovatsiyalarini amalga oshirishda rebrendingning o‘rnini yanada muhimlashtiradi.
Ularning xulosalari shuni ko‘rsatadiki, mijozlar ongidagi yangilangan brend
elementlari, ularning bankka bo‘lgan ishonchi va qaror qabul qilish jarayonlariga
kuchli ta’sir ko‘rsatadi.

Hamidi va boshqgalar (2025) tomonidan ishlab chigilgan rebrending modeli
bankning tashqi marketing strategiyalari bilan bir qatorda ichki boshqaruv tizimini ham
tubdan o‘zgartirish orqali raqobat ustunligini ta’minlashga qaratilgan. Ularning
yondashuviga ko‘ra, rebrending jarayoni faqat tashqi ko‘rinishni o‘zgartirish bilan
cheklanmasdan, xodimlar malakasini oshirish, xizmat ko‘rsatish jarayonlarini
takomillashtirish, ichki kommunikatsiya tizimini kuchaytirish va mijozlar bilan
samarali muloqotni rivojlantirish kabi jarayonlarni ham o°z ichiga olishi zarur [3]. Bu
jihat bugungi bank sektorida xizmat sifatini oshirish, raqamli transformatsiya
jarayonlarini boshqgarish va xizmatlarni diversifikatsiya qilish zarurati bilan
chambarchas bog‘liqdir.

Dang (2024) tomonidan olib borilgan tadqiqotda esa rebrendingning mijozlarning
xarid qilish qarorlariga ko‘rsatgan ta’siri tahlil qgilingan. Unda, samarali rebrending
jarayoni mijozlarning bank xizmatlariga bo‘lgan qiziqishini oshirishi, ularning bankka
bo‘lgan ishonchini mustahkamlashi va natijada mijozlarning bank xizmatlarini tanlash
qarorlarini sezilarli darajada ijobiy tomonga o‘zgartirishi aniqlangan [4]. Awan (2025)
tomonidan o‘tkazilgan tadqiqotda esa rebrendingning xalqaro marketing kontekstida
o‘rni tahlil qilinib, kompaniya ichki resurslarini samarali boshqarish, marketing
innovatsiyalarini  joriy etish, tashqi bozor talablariga tezkor moslashish
muvaffaqiyatning asosiy omili sifatida ko‘rsatilgan [5].

Mudanganyi (2017) ishida esa iste’molchi ongida brendning qadr-qimmatini
oshirishning xizmat sifati va mijozlar qoniqishiga ko‘rsatgan ta’siri alohida o‘rganilgan
[6]. Tadqgiqot natijalari brendning iste’molchilar ongida kuchli o‘rin egallashi bank
xizmatlariga bo‘lgan talabni oshirishini, shuningdek, xizmat sifatining yaxshilanishiga
olib kelishini ko‘rsatadi. Bu jihat rebrending jarayonini tashkil qilishda ilmiy
asoslangan strategiya ishlab chiqish zarurligini ta’kidlaydi.

Kiss (2019) tadqgiqotida esa rebrendingning bank faoliyatidagi ichki boshqaruv
tizimi, marketing strategiyasi va tashqi faoliyat bilan bog‘ligligi keng tahlil gilingan
[7]. Ularning xulosalariga ko‘ra, rebrending jarayoni orqali bankning boshqaruv
samaradorligini oshirish, xodimlar salohiyatini rivojlantirish, xizmat ko ‘rsatish sifatini
yaxshilash va mijozlar ehtiyojlariga moslashish imkoniyatlarini yaratish mumkin. Shu
bilan birga, Tenai va Kwasira (2020) tadqiqotida onlayn xizmatlar rebrendingining
xizmat sifati va mijoz mamnuniyatiga ko‘rsatgan ta’siri chuqur yoritilgan bo‘lib,
ularning natijalari zamonaviy bank xizmatlarida ragamli marketing vositalarining
rebrending jarayonidagi o‘rni kuchayib borayotganini ko‘rsatadi [8].

Mijoz xatti-harakatlari[4] Ichki boshqaruv Bozor Brend sodiqligi[2]
samaradorligi[3] raqobatbardoshligi[2]

1-rasm. Rebrending yo‘nalishlari bo‘yicha ta’sir ko‘rsatkichlari'

Yuqoridagi ilmiy natijalarni umumlashtirib, 1-rasmga murojaat qilish o‘rinli.
Unda rebrendingning asosiy yo‘nalishlari bo‘yicha ta’sir ko‘rsatkichlari ko‘rsatilgan.
l-rasm ma’lumotlariga ko‘ra, “Mijoz xatti-harakatlari” yo‘nalishi 35% ko‘rsatkich
bilan yetakchilik gilmoqda. Bu jarayon mijozlarning bank xizmatlarini tanlash
qarorlariga rebrendingning qanday ta’sir ko‘rsatishini ifodalaydi [4]. Shuningdek,
“Ichki boshqaruv samaradorligi” yo‘nalishi 25% ko‘rsatkich bilan ajralib turib,
rebrending jarayonida bankning ichki tizimini mustahkamlash va boshqaruv
jarayonlarini optimallashtirishdagi o‘rnini ko‘rsatadi [3]. “Bozor raqobatbardoshligi”
va “Brend sodiqligi” yo‘nalishlari 20% dan ko‘rsatkichga ega bo‘lib, bu rebrending

! Muallif ishlanmasi
|

jarayonining raqobatni kuchaytirish va mijozlar sadoqgatini oshirishdagi muhimligini
tasdiglaydi [2].

Tahlil natijalari shuni ko‘rsatadiki, rebrending bank faoliyatining barcha
jabhalariga, jumladan marketing strategiyasi, ichki boshqgaruv jarayonlari, xizmat
sifati, mijozlar xatti-harakatlari, raqamli transformatsiya jarayonlari va xizmatlarning
innovatsion rivojlanishiga bevosita ta’sir ko‘rsatadi. Shu bois zamonaviy banklar
xizmat sifatini oshirish, bozor talablariga moslashish va mijoz ehtiyojlarini qondirish
uchun rebrending jarayonini nafagat tashqi ko‘rinishning yangilanishi, balki ichki
strategik boshqaruv jarayonlarini chuqur takomillashtirish vositasi sifatida garashlari
lozim. Bunday yondashuv bankning raqobatbardoshligini kuchaytirish, xizmat
ko‘rsatish tizimini rivojlantirish va barqgaror o‘sish strategiyalarini amalga oshirish
uchun ilmiy asoslangan yechim bo‘lib xizmat giladi. Shu tarzda rebrending marketing
innovatsiyalarini amalga oshirishning samarali vositasi sifatida bank faoliyatida
muhim strategik o‘rin egallaydi.

XULOSA VA TAKLIFLAR

O‘tkazilgan tadqiqot natijalari tijorat banklarida rebrending jarayoni marketing
innovatsiyalarini joriy etishda samarali vosita ekanini ko‘rsatdi. Rebrending jarayoni
bankning tashqi ko‘rinishini yangilashdan tashqari, ichki boshqaruv tizimini
kuchaytirish, xizmat sifatini oshirish va mijozlar bilan munosabatlarni yaxshilashga
imkon yaratadi. Shuningdek, rebrending bankning raqobatbardoshligini oshiradi va
bozor talablariga tezkor moslashishga yordam beradi. Tadqiqot davomida aniqlandi:
rebrending mijoz xatti-harakatlariga ijobiy ta’sir ko‘rsatib, ularning xizmatlardan
foydalanishga bo‘lgan ishonchini mustahkamlaydi.

Shu asosda quyidagi takliflar ishlab chiqildi:

1. Ichki jarayonlarni mustahkamlash: Banklar rebrendingni amalga
oshirayotganda ichki boshgaruv tizimlarini takomillashtirish, xodimlar malakasini
oshirish va xizmat ko‘rsatish sifatini yuqori darajaga ko‘tarishga e’tibor berishlari
zarur.

2. Innovatsion texnologiyalarni joriy etish: Bank faoliyatida raqamli
texnologiyalarni kengaytirib, marketing jarayonlarini avtomatlashtirish va mijozlarga
qulay xizmat ko‘rsatish tizimini rivojlantirish kerak.

3. Mijoz ehtiyojlarini o‘rganish: Rebrending jarayonida mijozlarning ehtiyoj va
kutgan natijalarini doimiy ravishda tahlil qilib, xizmatlarni takomillashtirishga
yo‘naltirilgan strategiyalar ishlab chiqish muhim.

4. Kommunikatsiya tizimini kuchaytirish: Bank ichki va tashqi kommunikatsiya
kanallarini mustahkamlab, rebrending jarayonidagi o‘zgarishlar haqida mijozlarga o‘z
vaqtida va tushunarli axborot yetkazishni yo‘lga qo‘yish lozim.

5. Jarayonni monitoring qilish: Rebrending natijalarini baholab borish,
aniglangan kamchiliklarni bartaraf qilish va jarayonni doimiy takomillashtirish
tizimini yaratish tavsiya etiladi.

Mazkur takliflarni amalga oshirish bankning barqaror rivojlanishiga, xizmat
sifatining doimiy oshishiga va mijozlar ehtiyojlarini to‘liq qondirishga xizmat qiladi.

WWW.MARKETINGJOURNAL.UZ 170



ILMIY, AMALIY VA OMMABOP JURNAL N26-SON IYUN, 2025-YIL

Shu orqali banklar raqobatda yetakchi o‘rinni egallash va mijozlar ishonchini
mustahkamlash imkoniyatiga ega bo‘ladilar.

